
अख्तियार दुरुपयोग अनुसन्धान आयोग
टंगाल, काठमाडौं
मिति: २०७९।०९।०५  गते ।
प्रेस विज्ञप्ति
विषय: आरोपपत्र दायर गरिएको ।
जिल्ला रुपन्देही, साबिक दुधराक्ष गा.बि.स. वडा नं. ७क र ऐ.गा.बि.स. वडा नं. २क को जग्गा नापी कार्यालय, रुपन्देहीका कर्मचारी तथा जग्गाधनीसमेत मिली फायल नक्सा तयार गर्दा सार्वजनिक कुलोको जग्गासमेत समावेश गरी नक्सा तयार गरी सार्वजनिक कुलो जग्गा व्यक्ति विशेषको नाममा कायम गरेको भन्ने उजुरी निवेदन सम्बन्धमा अनुसन्धान हुँदा जग्गा नापजाँच नियमावली, २०५८ को नियम २२ को उपनियम (३) को खण्ड (छ) तथा नापी शाखा एवं नापी गोश्वाराको कार्यविधि, २०६० लगायतका  नियम विपरीत बदनियत राखी व्यक्तिगत लाभ लिने उद्देश्यका साथ जग्गाधनीसँग मिलेमतो गरी जिल्ला रुपन्देही साबिक दुधराक्ष गा.बि.स. वडा नं. ७क को कित्ता नं. ८५४ को पूर्व र उत्तर पूर्वतर्फको सरकारी सार्वजनिक कुलोको ४१७.८६ वर्गमिटर क्षेत्रफल र ऐ.गा.बि.स. २क को कित्ता नं. ६५२ मा दक्षिणतर्फको सार्वजानिक कुलोको ७६.८७ वर्गमिटर क्षेत्रफल गरी जम्मा ४९४.७३ वर्गमिटर जग्गा फायल नक्सा बनाउँदा व्यक्ति विशेषको जग्गामा घुसाएको देखिएको र साबिक दुधराक्ष गा.बि.स. वडा नं. १ देखि ९ सम्मको भित्री ग्राभेल सडक भएको जग्गाको आ.व. २०७९/०८० को प्रतिकठ्ठा न्यूनतम मुल्यांकन अनुसार उक्त घुसाएको जग्गाको रु.१०,६५,२०५।५० (दश लाख पैसठ्ठी हजार दुई सय पाँच रुपैंया पचास पैसा) बराबरको सरकारी सार्वजनिक जग्गा घुसाई फायल नक्सा तयार गर्ने नापी कार्यालय भैरहवाका कर्मचारीहरु तथा उक्त जग्गा खरिद बिक्री गर्ने व्यक्तिहरुको हकमा निम्नबमोजिमको सजायको मागदावी लिई आज विशेष अदालत, काठमाडौंमा आरोपपत्र दायर गरिएको छ ।
देहाय:
	सि.नं
	नामथर
	कार्यालय
	बिगो रु.
	कसुर तथा सजायको मागदाबी

	1. 
	तत्कालीन नापी अधिकृत ध्रुवराज मरासिनी, विन्देश्वर यादव र सर्भेक्षक ठाकुर प्रसाद गुरौ
	नापी कार्यालय भैरहवा, रुपन्देही
	रु.१०,६५,२०५।५०
	भ्रष्टाचार निवारण ऐन, २०५९ को दफा १७ मा उल्लेख भएवमोजिम सोही ऐनको दफा ३(१) को देहाय (च) बमोजिमको कैद र दफा ३(१) मा उल्लेख भएबमोजिम विगो जरिवाना गरी सोही ऐनको दफा १७ बमोजिम व्यक्तिको निजी जग्गामा घुसाउने गरी फायल नक्सा तयार गरेको उक्त सरकारी/सार्वजनिक कुलोको भागको जग्गा नक्सा सुधार गरी गराई सार्वजनिक नै कायम हुन समेतको मागदावी लिइएको छ ।

	2. 
	नापी कार्यालयबाट फायल नक्सा बनाउँदा सार्वजानिक कुलोको जग्गासमेत घुसाई फायल नक्सा बनाउन लगाई खण्डीकरण गरी बिक्री गर्ने प्रथम तहका जग्गाधनी कृष्ण प्रसाद पोख्रेल
	जिल्ला रुपन्देही, साविक दुधराक्ष गा.वि.स.
	रु.१०,६५,२०५।५०
	भ्रष्टाचार निवारण ऐन, २०५९ को दफा १७ बमोजिमको कसूरको मतियार भई सोही ऐनको दफा २२ को प्रतिवन्धात्मक वाक्यांश बमोजिमको कसूर भएको देखिएकाले सोही ऐनको दफा २२ को प्रतिवन्धात्मक वाक्यांशमा भएको व्यवस्था वमोजिम बिगो कायम गरी ऐ.ऐनको दफा २२ को प्रतिवन्धात्मक बाक्यांशबमोजिम मूख्य कसुरदारहरु सरहकै भ्रष्टाचार निवारण ऐन, २०५९ को दफा १७ मा उल्लेख भएबमोजिम ऐ.ऐनको दफा ३(१) को देहाय (च) बमोजिमको कैद र दफा ३ को उपदफा (१) बमोजिम विगो बमोजिम जरिवाना गरी दफा १७ बमोजिम व्यक्तिको निजी जग्गामा घुसाउने गरी फायल नक्सा तयार गरेको उक्त सरकारी/सार्वजनिक कुलोको जग्गा नक्सा सुधार गरी गराई सार्वजनिक नै कायम गर्न मागदाबी लिइएको छ ।

	3. 
	हाल कायम जग्गाधनी पार्वता अधिकारी पौडेल, तिलादेवी पौडेल, डिलमाया पुन, ऋषिराम विश्वकर्मा, कमला पन्थी, मिना कार्की, सिता घिमिरे, दयानिधी न्यौपाने, खिमा खनाल र पार्वती घिमिरे  
	जिल्ला रुपन्देही, साविक दुधराक्ष गा.वि.स.
	-
	भ्रष्टाचार निवारण ऐन, २०५९ वमोजिम कसुरमा प्रत्यक्ष संलग्न नभतापनि निजहरुले खरिद गर्दा  सार्वजनिक कुलोको जग्गासमेत घुसाएको जग्गा खरिद गरेको र उक्त सार्वजनिक कुलोको जग्गा  सरकारी सार्वजनिक रहेकोले निजहरु सो घुसेको जग्गाको समेत हक छाड्न तयार नभएको हुँदा ऐ. ऐनको दफा ४७ वमोजिम उक्त जग्गा निज व्यक्तिका नाउँबाट जफत गरी साबिकको सार्वजनिक कुलो कायम गराउन मागदाबी लिइएको छ ।

